
Мақалада инклюзивті білім беру жағдайындағы психологиялық-педагогикалық сүйемелдеу 
мәселесіндегі ата-аналардың орны мен маңыздылығына ерекше көңіл бөлінеді. Денсаулық мүмкін-
діктері шектелген балалар ерекше білім беру қажеттілігі бар оқушылардың сандық және сапалық 
көрсеткіштеріне әсер етеді, жаһандық көлемдегі мәселе біздің елімізде де таралған. Ерекше 
назарды талап ететін балада ата-анасына тәуелділік жоғары, сондықтан олардың өзара қарым-
қатынасының, қолдауының дұрыс болғаны баланың өмірінде баға жетпес жағдай. Осындай 
отбасыларға кешенді психологиялық-педагогикалық көмек қажет екендігі мақалада талданған. 

Зерттеу мақсаты инклюзивті білім беру жағдайындағы балалары бар ата-аналардың 
сүйемелдеудегі серіктестігінің мәселесін анықтау. 

Тапсырмасы: инклюзивті білім беру жағдайындағы баласы бар ата-аналардың оңалту 
әлеуетінің маңыздылығын зерттеу, баланы сүйемелдеудегі ықпалын талдау. Ата-аналардың 
инклюзивті білім беру жағдайындағы психологиялық-педагогикалық сүйемелдеудегі серіктестігінің 
тиімділік болжамы көрсетілген. Инклюзивті білім беру жағдайында балаға ата-аналарының 
жағымды әсері әлеуметтік ортамен қатынасын оңтайландыратындығы қортындыланды. 

Өркениетті мемлекеттің бекітілген заңдылықтарын іске асыру психологиялық-педагогика-
лық сүйемелдеу қызметінің инклюзивті білім беру жағдайындағы мағыналығы арта түсуде. Әр ба-
ланың жеке ерекшеліктерін ескере отырып, жалпы білім беру бағдарламасын сәтті түрде меңгеру 
жолында оларды барынша дамыту заманауи білім беру саласында өзекті мәселелердің қатарында. 

Түйінді сөздер: ерекше білім беру қажеттілігі бар балалар, ата-аналар, психологиялық-
педагогикалық сүйемелдеу, мүмкіндіктер, ерекшеліктер, даму, түзету. 

В статье особое внимание уделяется месту и значимости родителей в вопросе психолого-
педагогического сопровождения в условиях инклюзивного образования. Дети с ограниченными 
возможностями здоровья оказывают влияние на количественные и качественные показатели 
учащихся с особыми образовательными потребностями, проблема глобального масштаба распро-
странена и в нашей стране. 

Ребенок, требующий особого внимания, сильно зависит от своих родителей, поэтому их 
правильное отношение и поддержка неоценимы в жизни ребенка. В статье анализируется 
необходимость комплексной психолого-педагогической помощи таким семьям. 

Цель исследования раскрыть проблему партнерства в сопровождении родителей с детьми в 
условиях инклюзивного образования. 

Задача: изучить значимость реабилитационного потенциала родителей с детьми в усло-
виях инклюзивного образования, проанализировать влияние на сопровождение ребенка. Показан 
прогноз эффективности партнерства родителей в психолого-педагогическом сопровождении в 
условиях инклюзивного образования. Было отмечено, что в условиях инклюзивного образования 
положительное влияние родителей на ребенка оптимизирует отношения с социальной средой. 

Реализация закрепленных закономерностей цивилизованного государства приобретает все 
большее значение деятельности психолого-педагогического сопровождения в условиях инклюзив-
ного образования. Максимальное их развитие на пути успешного освоения общеобразовательной 
программы с учетом индивидуальных особенностей каждого ребенка входит в число актуальных 
вопросов в сфере современного образования. 

Ключевые слова: дети с особыми образовательными потребностями, родители, психоло-
го-педагогическое сопровождение, возможности, особенности, развитие, коррекция. 

The article pays special attention to the place and importance of parents in the psychological and 
pedagogical support in the context of inclusive education. Children with disabilities have an impact on the 
quantitative and qualitative indicators of students with special educational needs, a global problem is 
widespread in our country. A child requiring special attention is highly dependent on their parents, making 
their proper attitude and support invaluable in the child's life. The article analyzes the need for 
comprehensive psychological and pedagogical assistance for such families. 

The purpose of the study is to address the issue of partnership in supporting parents with children in 
the context of inclusive education. 

Task: to study the importance of the rehabilitation potential of parents with children within an inclusive 
education environment, to analyze the impact on child support. The study highlights the forecast for the 
effectiveness of parent partnerships in psychological and pedagogical support within inclusive education. It 
was noted that in an inclusive setting, positive parental influence on the child optimizes their relationship with 
the social environment. 

The implementation of established patterns in a civilized state increasingly emphasizes the importance 
of psychological and pedagogical support in inclusive education. Maximizing this development, while 
ensuring the successful completion of the general education program tailored to the individual characteristics 
of each child, is among the key issues in modern education. 

Key words: children with special educational needs, parents, psychological and pedagogical support, 
opportunities, features, development, correction. 
 

Кіріспе  
Біріккен Ұлттар Ұйымының 1989 жылы қабылданған Бала құқықтары туралы Конвенциясын 196 

ел ратификациялады, оған сәйкес қатысушы мемлекеттер әр балаға тиесілі прогресстен түскен 
жемісті пайдалана алуын қамтамасыз етуге міндетті, осылайша олардың даму құқықтары мен 
мүмкіндіктерін іске асыруға жәрдем көрсетіледі және әр баланың отбасылық ортасы қолайлы болуы 
көзделеді [1]. 

Қазақстан халқының шамамен 34% – ы 18 жасқа толмаған жас ел. Ресми мәліметтерге сәйкес, 
елде ерекше білім беру қажеттіліктері бар 188000-нан астам бала бар және олардың саны жыл сайын 
артып келеді [2, 285 б.]. 

Отбасында ерекше білім беру қажеттіліктері бар баланың болуы әрқашан үлкен стресс. Қазіргі 
заманғы арнайы сала ерекше білім беру қажеттіліктері бар бала мен оның отбасын дамытуға 
байланысты өзінің пәндік салаларын терең және жан-жақты бағыттауды көздейді. Алайда, әр отбасы 
«ерекше» баланы тәрбиелеу жолында кездесетін кедергілер мен қиындықтар кешенін өз бетінше 
жеңе бермейді. Олар білікті психологиялық-педагогикалық қолдауды, консультацияларды, практика-
лық ұсыныстарды қажет етеді. Ерекше білім беру қажеттіліктері бар баланы тәрбиелеп отырған 
отбасына психологиялық-педагогикалық көмек көрсету қажеттілігі олардың ерекше жағдайларымен, 
отбасыларында күнделікті кездесетін көптеген мәселелерге байланысты. Ата-аналар мұндай көмек 
түрлерін әртүрлі жерлерде қабылдай алады, мысалы, психологиялық-медициналық-педагогикалық 
консультацияларда, мектеп және мектепке дейінгі білім беру ұйымдарында, ерте көмек көрсету 
орталықтарында, сондай-ақ инклюзивті және қосымша білім беру ұйымдарында. 

Бүгінгі таңда еліміздің өте өзекті жағдайларының бірі – қоғамның ең бір әлсіз қорғалған 
мүшелерінің, соның ішінде ерекше білім беру қажеттіліктері бар балалардың өмірін лайықты қамта-
масыз ету, оларға сапалы білім беруді ұйымдастыру болып табылады. 

Сонымен, ерекше білім беру қажеттіліктері бар баланың отбасын психологиялық-педагогикалық 
қолдау процесі – бұл психологтардың, педагогтердің, арнайы педагогтердің, логопедтердің осы 
санаттағы баланың жас және жеке қажеттіліктеріне, даму деңгейіне және оның денсаулық жағдайына 
сәйкес оңтайлы өмір сүру жағдайларын қамтамасыз ету үшін отбасында, міндетті және қосымша білім 
беру жүйесінде өзара әрекеттесуінің ұйымдастырылған мақсатты жүйесі болып табылады.  

Avramidis E., Bayliss Ph., Burden R. [3] Егорова Е.В., Сергеева Н.В., Култаев Д.Х [4, 87 б.] автор-
лар баламен қарым-қатынас кезінде ата-аналарының мінез-құлықтарының ерекшеліктеріне, онымен 
қарым-қатынас тәсіліне, тәрбиеге ерекше мән беру мақсатында көптеген проблемаларға ерекше 
назар аудару қажет дейді. 

Каримова Б., Усманова Х. [5] ерекше білім беру қажеттіліктері бар баланың туылуы отбасы үшін 
ең терең стресс екенін атап өте келе, «Ерекше» бала тәрбиесі ата-ана үшін өте маңызды, себебі 
«ерекше» баланың ата – анасы екендігін мойындап оны қабылдау өте ауыр және қиын дейді. Осының 
салдарынан отбасындағы қарым – қатынастардың сипаты, ата – аналардың көзқарасы мен ұстанымы 
өзгереді, қоршаған шындыққа теріс пікір қалыптасады, көп жағдайда өмірге деген сенімсіздік көзқарас 
туындайды. Онсызда көңіл – күйдің жоқтығы байқалған отбасында, үздіксіз баруды қажет ететін түзету 
мен оңалту шаралары және материалдық шығындар, қиындықтар қосылып мүлдем жағдайды 
күрделендіріп жібереді. 

Э. Кюблер-Росс [6, 18 б.] қабылдаудың келесі кезеңдерін ажыратады: бас тарту, ашулану, 
саудаласу немесе мәмлеге келу, депрессия, қабылдау. Ерекше білім беру қажеттіліктері бар баланы 



ПЕДАГОГИКА ҒЫЛЫМДАРЫ  ПЕДАГОГИЧЕСКИЕ НАУКИ 

 

239 

тәрбиелеп отырған отбасы үшін медициналық-психологиялық-педагогикалық қолдаудың маңыздылы-
ғын атап өтеді. Сонымен қатар, автор медициналық-психологиялық-педагогикалық қолдау негізінде 
баланың диагнозын қайғы-қасірет кезеңдерімен анықтау, алдыңғы кезеңде жоспарланған іс-
әрекеттерді жүзеге асыру және оларды бағалау үшін жағдайға қарай мамандандырылған құралдарды 
пайдалану арқылы баланың тәрбиеленуіне үлкен мән берілу керектігін айтады. 

Козачек О.В., Банченко О.Д. [7] ерекше білім беру қажеттіліктері бар баланың отбасында бола-
тын және бірнеше деңгейде көрінетін сапалық ерекшеліктерді зерттеген, олар: соматикалық, 
әлеуметтік, психологиялық. 

Ерекше білім беру қажеттіліктері бар баланың жағдайын талдау көздері, бізге көбінесе еліміздегі 
инклюзивті қоғамның дамуы үдерісінде [8] ата-аналардың баласының ауруы немесе дамуындағы 
қандай да бір кемшіліктері, ықтимал салдары, емдеу әдістері мен әлеуметтік қолдау, оңалту және т.б. 
қажеттіліктері туралы толық ақпараттармен қамтылмағандықтарын көрсетеді.  

Ата-аналар мен бала кез – келген қолайсыз сыртқы факторларға қарсы тұратын және өзара 
әрекеттесетін бірыңғай динамикалық жүйені құруы керек. Персиянова Н., Адамчевская И. өз еңбек-
терінде [9, 19 б.] бұл жүйенің кез-келген компонентінің әлсіреуі олардың өмірлерінің әлсіреуіне 
әкелетінін айтады. 

Сол себепті ерекше білім беру қажеттіліктері бар балаға көрсетілетін психологиялық-педа-
гогикалық сүйемелдеуді ұйымдастыруда міндетті түрде олардың ата-аналарына да психологиялық-
педагогикалық көмек көрсетілуі тиіс деген қорытынды жасауға болады.  

Қолайлы эмоционалды отбасылық атмосфераны құру, сондай-ақ ата-аналардың психология-
лық-педагогикалық құзыреттілігін арттыру, осы санаттағы балалардың оңалту әлеуетін кеңейтуге 
мүмкіндік береді және жүйелі түзету жұмыстарын ұйымдастыруға ықпал етеді. 

Егер ерекше білім беру қажеттіліктері бар баланың сәтті интеграциялау жүзеге асырылған 
болса, тиісті жоспарлау мен оқыту әдістемесі сай келетін міндетті білім беру жүйесіне осы санаттағы 
балаларды кіріктіру мүмкіндіктері өте жоғары. Біздің ойымызша, инклюзивті білім беру ұйымдары дені 
сау құрдастарымен ерекше білім беру қажеттіліктері бар балалардың қарым-қатынасы үшін 
байланыстырушы буын бола алады. 

Қазақстан заңнамасында ерекше білім беру қажеттіліктері мен жеке мүмкіндіктерін ескере 
отырып, барлық білім алушылар үшін білім алуға тең қолжетімділікті қамтамасыз ететін үдерісі инклю-
зивті білім беру болып саналады [10], бұл дегеніміз ерекше білім беру қажеттіліктері бар баланың 
ерекше білім беру қажеттіліктерін ескере отырып, стандартты бағдарламалар бойынша жалпы білім 
беру мекемесіндегі құрдастарының ортасында оқытуды қамтамасыз ететін арнайы ұйымдастырылған 
жұмыс жүргізу. 

Бұл процестегі басты құндылық, ол құрдастарымен бірге алынған білім және әлеуметтік 
тәжірибе. 

Сонымен, баланың академиялық білімін дамытумен қатар оның әлеуметтік тәжірибесін дамыту, 
мәдениетке кіріспе және әлеуметтенудің сәттілігі инклюзивті білім берудің тиімділігінің негізгі 
критерийлері болып табылады. 

Инклюзивті білім берудің интегративті білім беруден айырмашылығы, білім беру ортасын 
баланың жеке ерекшеліктеріне және барлығына білім берудің қол жетімділігіне бейімдеу ғана емес, 
сонымен қатар ересектер мен балалар арасындағы бірлескен іс-әрекет ресурсын пайдалану: өзара 
көмек, өзара қолдау және өзара оқыту. 

Мұндағы жетекші қағида – балалардың еріктілігі мен қызығушылығы, бұл педагогикалық 
қызметке деген көзқарасты өзгертеді. Психологиялық-педагогикалық сүйемелдеуді ұйымдастыру 
кезінде мамандардан құрылған бірнеше командалардың қатысуы ғана емес, балалардың даму 
ерекшеліктерін түзету, оңалту, орын толтыру мәселелерінде ата-аналардың белсенді құзыреттілігінің 
көрінуі өте маңызды [11]. 

Алипбек А.З., Балажанова Ж.Б. және басқа да авторлардың пікірінше [12] бүгінгі таңда инклю-
зивті білімге инновациялық тәсіл ретінде оң көзқарас нығайтылуда, ол әр баланың дамуындағы 
бұзушылықтың деңгейі мен түріне қарамастан, қалыпты түрде дамып келе жатқан құрдастарымен 
бірге оқытуды қамтамасыз етеді. Бірақ бірініші негізгі мәселе – ата-аналардың инклюзияны идеализа-
циялауы. Ата-аналар көбінесе инклюзивті мектепке баласы барған күннен бастап, барлық қалған 
мәселе өздігінен шешіліп кетеді деп ойлайды. Әрине, инклюзивті білім беру ортасына келген баланың 
негізі мақсаты осы болып табылады және ата – аналардың да осы мақсатқа сүйенетіні орынды, 
дегенмен біріншіден ерекше білім беру қажеттіліктері бар баланы сол ортаға әлеуметтендіру және 
өзге құрдастарымен жағымды қарым – қатынас орнату басты ұмтылыстардың бірі болуы қажет. Ең 
бастысы осы санаттағы балалардың құрдастары мен ересектер қауымдастығында инклюзивті білім 
алуы, бұл олардың ажырамас заңнамалық бекітілген құқығы және нәтижелі әлеуметтенудің негізгі 
шарты болып табылады.  

Сонымен қатар, ата-аналар «жабайы инклюзиядан», яғни баланы мүлдем дайын емес ортаға 
орналастырудан қорқады. Алайда, ата – аналар мына жағдайларды есепке ала бермейді, яғни инклю-
зивті мектеп – бұл жалпыға білім беретін негізгі білім беру ортасы, мұнда әр түрлі мәселелері бар 

балалар білім алады және мұғалім – жалпы кәсіби маман. Тіпті инклюзивті білім беру жағдайында 
арнайы дайындаған білім беруге (мұғалім) және білім алуға (өзге оқушылар) ерекше білім беру 
қажеттіліктері бар балалар үшін идеалды орта болып табылмайды, себебі олар, оларды қоршаған 
ортаның бір бөлігі. Ескере кететін жағдай инклюзивті білім беру жағдайы қаншалықты жоғары деңгей-
де дайын болсада, міндетті түрде әрқашан қарым-қатынас орнатпайтын немесе қиындықтар туында-
татын бала және/немесе мұғалім болады. Бұл ерекше білім беру қажеттіліктері бар балалардың ата – 
аналары үшін күйзеліске ұшырайтын жағдай болмауы керек, себебі ол өмірлік шындық. Осындай 
жағдайларға тап болған ата – аналармен міндетті түрде психологиялық-педагогикалық сүйемелдеу 
жұмыстары жүргізілуі қажет. 

Қазіргі жағдайда инклюзивті білім берудің мазмұны мен ұйымдастырушылық формаларын 
ашатын сұрақтарды Мовкебаева З.А. [13, 195 б.], Рымханова А.Р. [14], Нұрғалиева С. және т.б. [15, 79 
б.] еңбектерінде келтірілген.  

Жалпы мектептің оқу процесінде әрдайым белгілі бір себептерге байланысты оқуда қиындық-
тарға тап болатын өзге да балалар болады және осы балаларға да ерекше қажеттіліктер керек 
болатын жағдайлар туындауы мүмкін екендігін қабылдау қажет. Бұдан шығатыны, ерекше білім беру 
қажеттіліктері бар балалар, өзге балалар секілді қызықты істермен айналасып, жаңа дүниелер жаса-
ғылары келеді, сол себепті білім беру барлығына тең құқылы екендігін ұмытпай, олардың жалғыз 
немесе тасталмағандығын сезіндіру өте маңызды. Әрине, түзету балабақшаларында, арнайы интер-
наттарды немесе үйден оқыту жағдайындағы мамандандырылған білім беру ұйымдарында білім алған 
осы санаттағы балалар үшін бір жағынан өте тиімді, себебі кәсіби мамандардың білікті көмегін алады, 
ал екінші жағынан өзге құрдастарымен қарым-қатынастары өте шектеулі болады. Ең өкініштісі олар 
әлемнің толық бейнесін көре алмайды және бұл факт олардың әлеуметтенуіне және ересек өмірге 
бейімделуіне теріс әсер етеді. Сол себепті инклюзивті білім беру жағдайында ерекше білім беру 
қажеттіліктері бар балалар мен олардың ата – аналарын психологиялық – педагогикалық сүйемелдеу 
жұмыстары міндетті түрде жүргізілуі қажет. 

Материалдар мен әдістер 
Зерттеу барысында логопедтің, арнайы педагогтың, психологтың жеке түзету-дамыту сабақта-

рын ұйымдастыру туралы ата-аналардың хабардарлығын зерттеу бойынша сауалнамасы қолда-
нылды, онда ерекше білім беру қажеттіліктері бар баланы өзге құрдастарының ортасына қосудың мәні 
анықталды және консультативтік ағартушылық жұмысы өзектендірілді. 

Нәтижелер және талқылау 
Эксперименттік жұмыс Қостанай облысы Арқалық қаласы әкімдігінің «Білім алуда ерекше қажет-

тілігі бар балаларға арналған» Арқалық қаласының түзету мектебінде жүргізілді. Тәжірибелік жұмысқа 
ерекше білім беру қажеттіліктері бар балалардың 23 ата анасы қатысты.  

Оқу процесінде психологиялық педагогикалық сүйемелдеу қаншалықты жүзеге асатындығын 
анықтау бойынша 20% жиі десе, 50% кейде деген жауап нұсқасын таңдаған, ал қалған 30% – қолда-
нылмайды деген пікірді ұстанды (1-сурет). 
 

 
 

1-сурет. Оқу процесінде психологиялық – педагогикалық сүйемелдеу қаншалықты  
жүзеге асатындығын анықтау (Дереккөз: құрастырушы авторлардың өзі) 

 
Сауалнама соңында өткізілген әңгіме әдісінен ата-аналардың пікірі бойынша педагогтердің 

басым көпшілігі сүйемелдеудің жақтастары екендігі мәлім болды, сол себепті де басым көпшілігі 
сүйемелдеуді қолдануды қажетсінеді, дегенмен көз қарастардың әр түрлігінен түсініспеушілік болып 
тұратындығын айтады. Ата-аналардың көпшілігі оқу процесінде психологиялық-педагогикалық 
сүйемелдеу жүзеге асыруда, олардың білім, білік және дағды деңгейлерінің төмендігі туралы да 

ескертіп айтқан болатын. Сауалнамадан алынған нәтижелерден ата-аналар барлық жауапкершілік 
пен міндеттерді толығымен күштерін психологиялық-педагогикалық сүйемелдеу мамандарына 
жүктейтіндігі анықталды. 

Инклюзивті білім беру жағдайында өзге ата-аналармен бірге сүйемелдеуді жүзеге асыруға 
дайындығын қалыптастыруға қатынасын анықтау бойынша респонденттердің 38% маңызды деген 
жауап нұсқасын таңдаса, ал 32% маңызды емес; респонденттердің 30% бейтарап жауап нұсқасын 
таңдаған (2-сурет).  
 

 
 

2-сурет. – Инклюзивті білім беру жағдайында өзге ата-аналармен бірге сүйемелдеуді жүзеге асыруға 
дайындығын қалыптастыруға қатынасы (Дереккөз: құрастырушы авторлардың өзі) 

 
Жалпы қорытындылай келе зерттеулер көрсеткендей, «ерекше» баланы тәрбиелеп отырған 

отбасы өздері шешімді таба алмайтын психологиялық, педагогикалық және әлеуметтік сипаттағы 
көптеген мәселелерге тап болады. Ата-аналар баласына білікті психологиялық-педагогикалық 
сүйемелдеуді көрсету үшін білімдері мен дағдылары жеткіліксіз екенін атап өтті. Тәжірибе нәтижесінде 
ерекше білім беру қажеттіліктері бар баланы тәрбиелеп отырған көптеген отбасында балалар мен 
ата-аналардың қарым-қатынасының өзгешілігі анықталды. Ата-аналар өз балаларымен бірге психо-
логиялық-педагогикалық сүйемелдеуді қажет ететіндігін атап өтті. 

Инклюзивті білім беру жағдайында өзге ата-аналармен бірге сүйемелдеуді жүзеге асыра алуды 
игеру үшін респонденттердің 10% өздігімнен білімімді жетілдіру қажет деді, 48% сүйемелдеуді іске 
асыруға дайындықты қалыптастыратын арнайы практикалық оқу курсы қажет, 22% инклюзивті білім 
беру жағдайында өзге ата-аналармен бірге сүйемелдеуді жүзеге асыру қажет десе, 20% цифрлық 
сауаттылығымды арттыру керек деген ойды ұстанды (3-сурет). 
 

 
 

3-сурет. – Респонденттердің қазіргі инклюзивті білім беру жағдайында өзге ата-аналармен  
бірге сүйемелдеуді жүзеге асыра алуды игеру үшін қажет деген ой-пікірлері 

Сауалнама нәтижелерінен көріп отырғанымыздай бүгінгі күні инклюзивті білім беру жағдайында 
өзге ата-аналармен бірге сүйемелдеуді жүзеге асыру жеткіліксіз дамыған. Демек, инклюзивті білім 
беру жағдайында ата-аналармен психологиялық-педагогикалық сүйемелдеуді бірге жүзеге асыру 
дайындығын қалыптастыру мәселесін қолға алу қажет. Ал ол үшін біз келесі психологиялық-
педагогикалық сүйемелдеудің негізгі кешенді міндеттері, әр балалаға арналған жеке бағдарламалар 
мен түрлерін басшылыққа алу негізінде іске асыруды ұсынамыз. Инклюзивті білім беру жағдайында 
ерекше білім беру қажеттілігі бар әр балалаға ұсынылатын психологиялық-педагогикалық сүйемел-
деудің маңыздылығын түсініп, оларды игеруге деген әр ата-ананың уәжденген кешеннің болуы қажет. 
Сол мотивтердің негізінде олар теориялық білімдерін тереңдетіп, одан алған білімдерін тәжірибемен 
ұштастырып жүзеге асыруға дайындығын қалыптастыруға қол жеткізеді. Ендеше инклюзивті білім беру 
жағдайында ерекше білім беру қажеттілі бар әр балалаға ұсынылатын психологиялық-педагогикалық 
сүйемелдеуді жүзеге асыруға дайындығын қалыптастырудың бірден бір шарты, ол осы ұсынылған 
бағдарламаның бірлікте жүзеге асырылуы болып табылады. 

Көрсетілген нәтижелер негізінде инклюзивті білім беруді жағдайында ерекше білім беру 
қажеттіліктері бар баланың отбасын психологиялық-педагогикалық сүйемелдеу бағдарламасын 
әзірлеу қажеттілігі туындады. 

Ерекше білім алу қажеттіліктері бар баланың отбасын кешенді психологиялық-педагогикалық 
сүйемелдеу жұмысының негізгі міндеттері анықталады:  

- ерекше білім алу қажеттіліктері бар баланың дамуы мен әлеуметтенуі үшін психологиялық-
педагогикалық жағдайлар жасау; 

- тәрбие-білім беру процесі барысында психологиялық-педагогикалық іс-шаралар жүйесін іске 
асыру; 

- отбасындағы қарым-қатынастарды қалыпқа келтіру үшін ата-аналармен (заңды өкілдермен) 
өзара іс-қимылды жандандыру. 

Оқыту экспериментінің бағыттары: инклюзивті білім беру жағдайында ерекше білім алу 
қажеттіліктері бар баланың отбасын психологиялық-педагогикалық сүйемелдеу; ата-аналармен өзара 
әрекеттесу (әңгімелер, кеңестер, сауалнамалар және т.б.); баламен жүргізілетін түзету және дамыту 
жұмыстары. Ерекше білім алу қажеттіліктері бар баланың отбасын кешенді психологиялық-педагоги-
калық сүйемелдеудің күтілетін нәтижелері мүмкіндігі шектеулі оқушылардың психофизикалық даму 
деңгейін арттыру, балалардағы эмоционалды фонды тұрақтандыру, балаларды әлеуметтендіру, ата-
ана мен бала арасындағы қарым-қатынасты қалыпқа келтіру көзделеді.  

Қостанай облысы Арқалық қаласы әкімдігінің «Мүмкіндігі шектеулі балалардың күндізгі болу 
бөлімшесі» Арқалық қаласының түзету мектебінде, ерекше білім алу қажеттіліктері бар баланың 
отбасына кешенді психологиялық-педагогикалық сүйемелдеуді ұйымдастырған кезде жұмыстың 
мынадай әдістері мен нысандарын пайдалану ұсынылады: отбасымен танысу, ата-аналармен сын-
дарлы әңгімелесу, сауалнама жүргізу, дамудағы негізгі проблемаларды анықтау мақсатында баланы 
диагностикалау, жеке білім беру бағытын әзірлеу үшін баламен жеке түзету-дамыту сабақтарын 
өткізу, ата-аналармен жеке және топтық сабақтар өткізу, баланы өзге құрдастар ортасына қосу 
(бірлескен іс-шаралар, мерекелер өткізу), баланың ата-аналармен бірлескен сабақтар өткізу. 

Ата-аналардың психологиялық-педагогикалық құзыреттілігін арттыру үшін біз келесі жұмыс 
түрлерінің тиімділігін атап өтеміз: 

- тренингтер, бұл баласымен сенімді және ашық қарым-қатынас орнатуға бағытталған ата-
аналармен жүргізілетін белсенді өзара әрекеттесу. Тренингтің кейбір тақырыптарына мысал келтірсек: 
«Ата-ана құзыреттілігі», «Стрессті қалай жеңуге болады?», «Биологиялық ритмдер. Баланың күн 
тәртібі»; 

- ата-аналардан баласы және отбасы мүшелері туралы ақпарат алу мақсатында сауалнама алу; 
- «ерекше» баласы бар әрбір отбасы үшін сараланған тәсіл – кеңес беру тәсілі. Бұл тәсілде ең 

бастысы, ата-аналар балаларына сенеді және орталық мамандарының көмекшісі бола алады; 
- ерекше баламен жұмыс істеу тәсілдері мен әдістеріне үйрету мақсатында ата-аналарды жеке 

түзету сабақтарына қатыстыру; 
- арнайы бірлескен мерекелер өткізу, бұл мерекелерде ата-аналар балаларымен бірге қатыса 

алады, нәтижесінде ата-аналар балаларының жетістіктерін көре алады; 
- логопед, арнайы педагог, психолог мамандарының жеке кеңестері. 
Қорытынды 
Жоғарыда айтылғандардың барлығын қорытындылай келе, ерекше білім беру қажеттіліктері бар 

баланың отбасын психологиялық-педагогикалық сүйемелдеу – ол білім беру, тәрбие, түзету-дамыту 
міндеттерін шешуде ата-аналарға сауалнама, әңгімелер, тренингтер мен консультациялар түрінде 
ұсынылатын әртүрлі формалар, нысандар, әдістер, тәсілдер мен құралдар болып табылатындығын 
атап өткен жөн. 

Сонымен, мақсатты түрде ерекше білім беру қажеттіліктері бар баланың отбасын психология-
лық-педагогикалық сүйемелдеу дегеніміз балалардағы бұзушылықтарды түзету, психикалық про-
цестерді дамыту үшін жағдай жасау, отбасылық қатынастарды үйлестіру, ата-ана мен бала қарым-

қатынасын түзету, себептерін жою, баланың дамуына кедергі келтіретін барлық жағдайлардын алдын 
алу болып саналады. 

В статье представлены результаты психолингвистического анализа сетевого общения 
среди школьников. Интернет-общение представляет собой важную составляющую коммуникаций 
современного мира. Взаимодействуя с окружающими, школьники вступает в различные социаль-
ные отношения, как в реальном, так и в виртуальном пространстве, в рамках которого происхо-
дит формирование системы ценностей, осознание собственного места в структуре социальных 
и межличностных отношений, а также, конфликты, недопонимание, расхождение взглядов, 
проявление негативизма, агрессии, конфронтации. Как правило, деструктивное коммуникативное 
поведение в виртуальном пространстве выражается в постинге нецензурной лексики, провока-

